
立會否決傳召鄭若驊
反對派眾籌收錢應交代

立法會昨日續會，繼續辯論由公
民黨議員郭榮鏗提出、要求傳

召鄭若驊交代不就UGL事件尋求外
間法律意見及提出檢控的議案，民
主黨各議員、包括發起「天下為
公」眾籌的林卓廷等紛紛附和。

眾籌飛英澳調查無收穫
民建聯議員黃定光在發言時，就
不點名批評民主黨，指有議員前往
英國和澳洲，要求當地執法部門調
查事件，但至今也調查不了什麼，
而很多市民都希望了解他們掌握到
什麼證據，「無證據點解要律政司
檢控？」
他批評，有關議員前往英國和澳
洲的費用是眾籌集資得來的，需要
向市民交代捐款用途，「佢哋嘅飛
機票、食宿，到底佢坐商務、頭等
定係經濟？」
香港律師會前會長、新界西議員

何君堯強調，根據基本法第六十三
條，律政司主管刑事檢察工作，不
受任何干涉，包括來自立法會的干
涉，故傳召議案並沒有法律依據，
又指基本法及香港法例並沒有要求
律政司司長一定要尋求外間法律意
見。
他批評反對派搞「大龍鳳」，透

過不同渠道政治追殺涉及事件的前
特首梁振英，又玩弄政治把戲針對
律政司。
鄭若驊在總結發言時重申，議案

會干涉律政司進行刑事檢控工作，
「基本法第六十三條訂明，律政司
的刑事檢控工作，不受任何干涉，
這包括政治的干涉。」
她並援引上訴庭案例，指律政司

司長進行刑事檢控工作時「不得受
任何人所左右」、「不受政治或任
何壓力所影響」，案例說明了行政
機關或議會施加政治或任何壓力，

會違反基本法第六十三條，「這個
議案，正正就是希望對檢控決定進
行干涉，我希望議員接受這是違反
基本法第六十三條，這個做法是必
須避免的。」
反對派在一連兩日的辯論中，將

「justice must not only be done but
seen to be done （公義不僅達至，
並得以彰顯）」這句法律界名言掛
在嘴邊，要求鄭若驊交代為何不尋
求外間法律意見及不提出檢控。鄭
若驊希望議員記得另外一句：「the
benefit of justice being seen to be
done must not be allowed to result
in justice not being done （不能為
求人前彰顯公義，而導致公義無法
施行）。」

她強調，若通過議案，會造成公
審的情況，破壞法治，為司法工作
帶來極大衝擊，「這是一個不應該
在香港發生的事情。我希望大家否
決這個議案。」

鄭若驊批公審破壞法治
鄭若驊說，律政司的檢控工作仍

然有法律的制約，令律政司可以公
平、公正地處理檢控工作，如果相
關人士有理據，可以提出司法覆
核，亦正因去年12月已有人就事件
向法庭申請司法覆核，她不適宜、
亦不可能就事件細節再有任何回應
和補充，更不應披露任何文件以免
影響司法程序。
議案最終被立法會否決。

香港文匯報訊（記者 鄭治祖）立法會昨日繼續辯論傳召律

政司司長鄭若驊交代為何不就UGL事件尋求外間法律意見、

不提出檢控的議案。鄭若驊指該議案違反基本法，是政治干

預律政司獨立進行的刑事檢控工作，造成公審、破壞法治，

更導致公義無法施行，「這是一個不應該在香港發生的事

情。」建制派議員亦批評反對派至今仍糾纏於事件上，更發

起眾籌聲言要調查，但最後卻查不出什麼，要求交代捐款用

途及去向。有關傳召議案在功能團體和地方選區皆未獲過半

數贊成的情況下被否決。

反對派成日扮晒關心小販，但上星期五
畀小販發聲嘅立法會食物安全及環境衛生
事務委員會特別會議，就有唔少反對派都
冇出現，結果搞到流會，一眾小販亦白行
一趟。咁大隻鑊飛埋嚟，作為「民主派」

召集人嘅毛婆（毛孟靜）就即刻縮骨，仲不惜講大話同
網民講自己「只係遲到」。不過，成個「出席率核數
員」咁嘅中大「獨」講師劉正就喺佢個facebook專頁
「無神論者的巴別塔」度踢爆，毛婆當日明明認咗係告
假，「咩叫『只係遲到』呀？如果只係遲到，咁你之前
告乜×嘢假？」

「獨」師踢爆下晝做騷即現身
話說毛婆上星期五冇出席到小販公聽會，但當日下晝

同成班反對派做show鬧特首林鄭月娥嘅時候就有現身，
網民「Vivian Lee」就留言質問佢︰「你上晝唔開會，
下晝就出黎（嚟）扮野（嘢），巫EE（指毛孟靜）你又
有政治操守？」
面對網民質詢，毛婆驚都未驚過，仲捉返人哋「錯處」

︰「閣下講錯了我的姓氏。另我係遲到，但有開會。」
有開會？「出席率核數員」劉正就唔係咁睇嘞。佢喺

fb度貼返毛婆對傳媒嘅回覆，而佢嗰日就明明話自己係
告假。劉正怒斥︰「就係因為你無開會，食安事務委員
會先會因此而流會呀，咩叫『只係遲到』呀？如果只係
遲到，咁你之前告乜×嘢假？仲有，既然係遲到，咁係
咩理由？講丫（吖）嘛？」
佢再鬧埋班成日唔出席嘅反對派議員兼立法會個告假

制度，質疑正常打工請假都要理由，但班議員請假就係
請假，唔使畀理由，「總之唔番（返）就唔番（返），
你吹牙（啊），結果就出現一個好有趣嘅情況，當之前
事務委員會個個無開會導致流會，無告假果（嗰）班議

員反而會提供缺席理由，但告假果（嗰）班呢？」
劉正直言，呢班人真係一票都唔值︰「呢班號稱『人民公僕』，
理應對選民謙卑嘅議員，基於有排都未到下屆選舉，當然只會當市
民臭×。唔緊要，我只希望所有人都記住呢班垃×圾『飯民』嘅嘴
臉，下屆選舉，全力焦土。」
「Stephen Wong」留言話︰「我都好想開會遲到可以同老細

（闆）講：『我有開會吖，只係遲到啫』。」「Fandy Law」亦鬧
爆︰「世事荒謬，那班正義×『泛民』議員，經常把守護乜乜掛在
口邊，你問吓佢點解唔見人，一點不知醜，上廁所、唔得閒、要外
遊……再追問，有些政棍是沒半點歉意，兇番（返）人。」咁佢哋
次次都選得上，係囂張啲㗎啦。 ■香港文匯報記者 甘瑜

香港文匯報訊（記者 姬文風）理工大學一批學生去年10月就校
內「民主牆」管理問題，帶「大聲公」拉隊前往大學管理層辦公室
鬧事，威嚇辱罵暫任副校長（學生事務）沈岐文及學務長莫志明，
更涉嫌非法禁錮兩人。事件中表現最激進者、「學生獨立聯盟」頭
目之一的碩士生何俊謙日前被傳召出席大學紀律聆訊。有消息引述
何在會上辯稱，當日的暴力行為是要「拯救校譽」，斷然拒絕向兩
名受影響老師道歉，表現毫無悔意。
去年10月在理大高層辦公室發生的禁錮辱罵老師事件，從滋事
學生當日拍攝的網上直播中清晰可見，網名「關愛座Hunter」的
「學獨聯」頭目、一直隱瞞真名只自稱「關同學」的何俊謙多次高
聲咆哮，不時指着沈岐文及莫志明以「廢柴」粗鄙字眼辱罵，其間
更多次亂跑阻擋兩人，一度將莫志明撞跌地上。
理大事後向何俊謙及幾名學生會中人採取紀律行動，前日（23
日）由理大紀律委員會（SDC）展開聆訊。面對人證物證俱在，何
竟矢口否認所有指控，其所屬的「學獨聯」昨日更在fb撰文披露前
日聆訊內容。文中引述紀律委員會認為何俊謙當日的粗言穢語是有
辱校譽，何卻反駁謂「自己企出嚟抗爭係想拯救校譽」云云。

涉毆打襲擊誹謗拒道歉
聆訊將近完結時，委員會詢問何俊謙會否分別向受事件影響的物

業管理處、沈岐文和莫志明道歉，但他斷然拒絕。據了解，何被指
涉嫌毆打襲擊、誹謗、詆毀校譽、破壞公物，其最高罰則可以被踢
出校，其所屬「學獨聯」早前宣稱聲援何俊謙，更聲言將「以死
相搏」云云。

抱住咩心態先會話自己係狗呢？呢樣嘢真係要問社
民連個陳皓桓先知。話說佢噚日喺facebook貼咗張相
出嚟，上面係佢隻狗勁惡死咁對住另一隻慈眉善目嘅
狗，下面就係佢勁惡死咁對住一個微笑緊嘅警察。陳皓

桓好似好滿意自己咁「狗」，
於是出post話︰「細佬（佢
隻狗）發脾氣同我衝擊時的
相，要訓練細佬，等我之後
同佢一齊衝！（見圖）」
咦？乜佢都知道佢隻狗咁樣
係發脾氣啊？咁佢咪即係認
咗自己對警察發脾氣囉？仲
話要訓練隻狗同自己一齊衝
，大家一齊留名關注吓佢
係咪有組織犯罪喎？
■香港文匯報記者 甘瑜

陳皓桓為辱警自認似狗
��
��

理大「獨」生辱副校
狡辯稱「拯救校譽」

身為北區區議
員嘅電話廷（林
卓廷），一直俾
人批評唔理當區
事務。近日，趁

住區議會同警方傾掂數，採
取行動打擊水貨客，佢就撲
出嚟想搶人功勞，話喺即將
來臨嘅周日（27日）搞「反
水貨遊行」。有人就狠批佢
咁耐以嚟唔做嘢，係到今年
區議會選舉時先做show。有
「港獨」分子就想「搶上
搶」，話明到時會趁機搞場
大龍鳳，一旦出事，相信電
話廷都難辭其咎咯。
話說電話廷話要搞反水貨

客遊行，香港文匯報早前已
經踢爆，北區區議會早前已
經着手處理有關問題，警方
及食環署亦已承諾會在歲晚
加派人手維持秩序、疏導人
流，而區議會亦會喺下周一
同下周二到場了解情況。
電話廷身為北區區議會議

員，當然知道呢件事啦，所
以先至會「提前」搞遊行，
想將區議會嘅集體功勞當做
自己嘅功勞。
不過，所謂人無恥又無敵，

電話廷近日喺幾個北區嘅fb群
組同專頁猛咁宣傳佢呢次遊
行，想多啲人撐場。唔少網民
留言鬧爆。「Mavis Kong」
就踢爆：「你就受薪乜都做唔
到，今年（區議會）選舉就叫
人一齊去抗議。你作為雙料議
員做返好上水嘅方法就係叫人

一齊去遊行？」
「Roy Li」突破盲腸：「咪

玩啦，今年新年大陸（內
地）放早香港一星期，即係
大陸（內地）人係（喺）年
廿六已經走晒返鄉下，踢×
咩！」「Peter Tse」揶揄：
「口碑太差，莫講吹雞，吹
乜都無力，搵鬼去。」「樂
少」更將矛頭直指電話廷：
「講真，為上水，北區，甚
至香港做啲野（嘢）其實絕
對唔係問題，但最大問題係
你 ……。 你 到 底 知 唔 知
先！」
抽人水者人亦抽其水。喺
上屆區議會選舉低票落敗，
「北區關注水貨客關注組」
嘅發言人梁金成就發帖，號
召佢嘅支持者當日都去埋一
份，仲寸電話廷「有政黨用
四年時間，去發現北區的一
項重大民生問題，有政黨在
北區區議會十多年時間，仍
然當此問題不存在」，然後
就話自己一早就關注呢件事
咁話。
網民「Siu Mei Dllm」就附

和，仲話當日要「反白鴿
黨」：「遊行嗰日都會即將開
始×爆你地（哋）老×民主黨
內 外 每 一 個 × 樣 ！ 」
「LungSam Wei」就唔多同意
去埋一份：「條街本身都窄，
仲要迫群人去有咩用？況且越
多人去參加，咪即係間接幫電
話亭（廷）造勢？」

■香港文匯報記者 陳川

因為被指人格卑劣
而引致幾十個黨友退
黨嘅民主黨立法會議
員 電 話 廷 （ 林 卓
廷），近日再因為反

口而同「土地正義聯盟」等團體
對罵。「土地正義聯盟」班人向
來反對新界東北發展就係人都
知，電話廷曾經都支持過佢哋，
點知後來又終於肯認同返，仲喺
新界東北發展嘅相關工程度投票
支持推進。「土盟」頓失盟
友，當然鬧爆電話廷啦，而電話
廷就透過《蘋果日報》鬧呢班
「網民」生安白造、屈得就屈
喎，咁咪注定要延續戰火囉。
「土盟」同「東北反逼遷動物戰
隊」都出咗聲明鬧爆電話廷，強
調佢先係「屈得就屈」，仲批評
佢「食得就食」，爆佢侵吞前黨
友、北區區議員劉其烽喺爭取村
民權益上嘅功勞。

林反批「土盟」「屈得就屈」
唔知係咪終於睇清楚香港社會主
流都希望新界東北可以發展，令大
家有多啲地方起樓安居，電話廷喺
啱啱個星期二嘅發展事務委員會
度，贊成將新界東北主體工程、詳
細設計同特設現金津貼撥款提交工
務小組，咁樣就激嬲咗由「議會
陣線」立法會議員朱凱廸打骰嘅
「土盟」同埋其他相關團體啦。
「土盟」當下已經摷返民主黨
喺2012年嘅時候話「要求撤回發
展規劃」嚟鬧爆電話廷轉軚，仲
數埋佢之前嘅轉軚記錄，包括舊
年6月先喺北區區議會投票反對新

寮屋安置補償政策，去到7月就連
同民主黨其他區議員投贊成票。
電話廷其後就透過《蘋果》鬧

人哋「屈得就屈」、「生安白
造」，仲寸寸貢咁問「幾時有話
要不遷不拆先」，而《蘋果》就
暗示電話廷被鬧係因為「選舉近
了」喎。

同道批吃「人血饅頭」
咁樣咪激嬲「土盟」班人囉。

「土盟」前晚就出咗篇千字文，
詳述自己理念，再鬧爆「屈得就
屈的是林卓廷」，繼續摷返佢哋
2012年嘅講法，再爆多少少料，
話電話廷侵吞前黨友劉其烽嘅功
勞，食得就食，「劉其烽是最常
入村了解村民需要的北區區議員
之一，不過他也已在去年退黨，
矛頭直指林卓廷。然後林卓廷在
聲明中，將『改善』了的方案歸
功自己，這才是吃人血饅頭。」
唔止「土盟」咁睇，「東北反
逼遷動物戰隊」都係咁講，喺fb
出文話「最勤力入村探村民的劉
其烽也棄你而去」、「自己在
房×自己功勞」。「戰隊」仲直
接將電話廷反轉豬肚嗰嚿屎摷埋
出嚟︰「一邊說安置補償已經好
好，另一邊說看不過眼市民等待
公屋──擺明你就是說東北居民
阻住地球轉吧！」
呢啲針對電話廷嘅言論，「港

獨」分子梁金成留言問︰「唔知
《蘋果日報》會唔會轉載呢？」
「Carol Tai」就反問︰「仲有人
信民主黨？！」

■香港文匯報記者 甘瑜

「土盟」爆林卓廷又屈又食

■毛婆聲稱自己只係遲到，但點知俾人踢爆係告咗假。 網上圖片

■立法會否決傳召鄭若驊的議案。 香港文匯報記者劉國權 攝

■「東北反逼遷動物戰隊」用貓相鬧電話廷屈得就屈。 網上圖片■「土盟」製圖兼寫千字文鬧爆電話廷反口老屈。 網上圖片


